
ᑯᖕᓂᐅᔪᑦ ᐊᑐᖅᑕᒐᐃ ᐅᑭᐅᑭᑦᑐᑦ ᐅᑭᐅᖅᑕᖅᑐᒻᒥ ᓱᓗᒃᐸᐅᒐᐃᑦ (Thymallusarcticus) 
ᐊᒃᑐᐃᔪᑕᐅᓂᐊᖅᑐᓪᓗ ᐃᒥᐅᑉ ᐊᑐᖅᑕᐅᓂᖓᓂᑦ ᖃᒪᓂ’ᑐᐊᕐᒥ, ᓄᓇᕗᒻᒥ  

ᒪᓐᓇᐅᔪᖅ, ᖃᒪᓂ’ᑐᐊᑉ ᕼᐊᒻᓚᖓᑦ ᐃᒥᕐᒥᒃ ᐊᑐᖅᐸᒃᐳᖅ ᓴᓗᒻᒪᖅᓴᖅᑕᐅᓯᒪᔪᒥᒃ ᓄᓇᒻᒥᑦ ᑯᖕᓂᑦ 
ᑕᓯᕐᓂᓪᓗ. ᑎᐊᓐᓇ ᐊᑐᖅᑕᕐᓂᖓᑦ ᐃᓄᐃᑦ ᓄᓇᖓᓐᓂ ᐊᑐᒐᐅᓱᕐᒪᑦ ᓄᓇᐅᑉ ᐃᓚᖁᑎᖏᓐᓂᒃ 
ᐊᒃᑐᐃᕙᒃᐳᖅ ᓄᓇᕋᕐᓂᒃ, ᓴᓗᒻᒪᖅᓴᖅᑕᐅᔭᔭᕆᐊᖃᓕᕐᓗᓐᓂ. ᑎᐊᓐᓇ ᐱᑎᓪᓗᒋᑦ ᐊᒥᓱᓂᒃ ᐃᓚᖁᑎᓂᒃ 
ᓴᕿᑐᖃᖅᐸᒃᐳᖅ ᑕᒪᑯᐊᓗ ᐊᒃᑐᐃᕙᒃᖢᑎᒃ ᐃᖃᓗᖕᓂᒃ ᓂᕿᖏᓐᓂᒃᓗ.   

ᓇᒻᒪᒃᑐᓂᒃ ᐅᖃᕐᕕᐅᑕᖅᑎᓪᓗᑕ ᓄᓇᓕᖕᒥᐅᓂᑦ ᐊᕿᒋᐊᖁᔨᔪᓂᒃ ᐃᒥᕐᒥᒃ ᓴᓇᔭᐅᔪᖃᕐᓂᐊᖅᐳᖅ 
ᖃᒪᓂ’ᑐᐊᕐᒥ  ᐊᑐᓕᖅᐸᑦ 2020. ᑕᒪᑯᐊ ᐊᕿᒋᐊᕈᑕᐅᓂᐊᖅᑐᑦ ᐃᒥᕐᒥᒃ ᐱᐅᓯᑎᑦᓯᓇᔭᖅᐳᑦ ᑯᖕᒥᑦ 
ᐃᒥᖅᑕᒐᐅᑦᑕᖅᑐᒥᒃ. ᖃᐅᔨᓴᕐᓂᑯᑦ ᐱᒋᐊᖅᑐᖃᓚᐅᖅᐳᖅ ᓄᓇᐅᑉ ᐊᒃᑐᐃᓂᖏᓐᓂᒃ ᐃᒥᐅᑉ 
ᑯᒃᑕᐅᓂᖓᓄᑦ ᓴᓗᒻᒪᖅᑕᐅᓯᒪᔪᑉ. ᐅᑯᐊ ᖃᐅᔨᓴᕐᓂᑯᑦ ᑐᑭᓯᓐᓇᕋᔭᖅᐳᑦ:  i) ᖃᐅᔨᔪᖕᓇᕐᓂᖅ 
ᐊᒃᑐᐃᓂᖏᓐᓂᒃ ᐃᒥᐅᑉ ᓴᓗᒻᒪᖅᓴᖅᑕᐅᓂᐊᖅᑐᑉ ᖃᓄᐃᓂᖓᓂᒃ, ᐃᖃᓗᖕᓄᑦ, ᓂᕿᖁᑎᖏᓐᓄᓪᓗ 
ᓄᓇᖁᑎᖏᓐᓄᑦ; ii) ᐊᕿᒋᐊᕈᑎᒃᓴᓂᒃ ᐃᓱᒪᓕᐅᕐᓗᓐᓂ ᓴᓗᒻᒪᖅᓴᖅᑕᐅᓂᖓᓄᑦ; ᐊᒻᒪ iii) 
ᐃᑲᔪᕈᖕᓇᕐᓗᓐᓂ ᐅᑭᐅᓐᓄᑦ ᓯᕗᓂᕐᒧᑦ ᐃᖏᕋᓂᖓᑕ ᖃᐅᔨᓴᒐᐅᓂᖓᓂᒃ.   

ᑕᒻᓇ ᐱᓕᕆᐊᕐᒧᑦ ᑐᒃᓯᕋᐅᑦ ᐃᓚᒋᔭᖓ ᐃᒥᕐᒥᒃ ᐊᑐᑲᓂᕐᓂᕐᒧᑦ ᐱᓕᕆᐊᖑᔪᑉ ᖃᐅᔨᓴᒐᐅᓂᖓᓂᒃ 
ᐱᔪᑎᖃᖢᑎᒃ ᐃᓄᓴᖅᑐᑦ ᓱᓗᒃᐸᐅᒐᐃᑦ  (Thymallusarcticus). ᐅᑯᓂᖓ ᐱᓕᕆᓂᐊᖅᐳᒍᑦ: 

• ᐊᓯᖏᓐᓂᒃ ᑯᖕᓂᒃ ᖃᐅᔨᓴᕐᓗᓂ ᐊᑐᑲᓂᕈᖕᓇᖅᑎᑦᓯᓂᕐᒥᒃ ᐃᒥᕐᒥᒃ ᓴᓗᒻᒪᖅᓴᐃᓗᓐᓂ ᓄᓇᐅᑉ 
ᐃᓗᐊᓐᓂ, ᐃᓂᒋᓱᒐᐃᓐᓂᒃ ᓱᓗᒃᐸᐅᒐᐃᑦ ᖃᐅᔨᓴᕐᓗᓐᓂ, ᐊᔨᖏᖏᓂᖏᓐᓂᒃᓗ ᓂᕿᒋᓱᒐᐃᑕ 
ᓱᓗᒃᐸᐅᒐᐃᑦ ᖃᑉᓯᐅᓂᖏᓐᓂᒃᓗ; 

• ᖃᐅᔨᓴᕐᓗᒋᑦ ᓱᓗᒃᐸᐅᒐᐃᑦ ᖃᑉᓯᐅᓂᖏᑦ ᓴᓗᒻᒪᖅᓴᕐᕕᖕᒥ ᓯᕗᓂᖓᓂ ᐊᒻᒪ 
ᓴᓗᒻᒪᖅᓴᐃᒐᓂᒃᑎᓪᓗᒋᑦ ᐊᒃᑐᐃᓂᖏᑦ ᖃᐅᔨᓴᕐᓗᒋᑦ ᓂᕿᖏᓐᓂᒃ; ᐊᒻᒪ  

• ᑐᑭᖃᓕᖅᑎᓪᓗᒍ ᑯᖕᓂᐅᑉ ᐃᖏᕋᓂᖓ ᓱᓗᒃᐸᐅᒐᓄᑦ ᓇᔪᒐᐅᓱᖅᑐᖅ, ᓱᓇᒧᑦ ᓇᔪᒐᐅᓱᕐᒪᖓᑦ 
ᖃᐅᔨᓴᕐᓗᓂ (ᑕᓗᖓ, ᓴᖏᓂᖓ, ᐅᖓᓯᖕᓂᖓ ᑕᓯᐅᑉ ᓄᓇᖁᑎᖏᑕ, ᐊᓯᖏᓪᓗ). 

ᖃᐅᔨᓴᕈᑕᐅᓂᐊᖅᑐᑦ ᑯᖕᒥ ᑭᓯᐊᓂ ᐱᓕᕆᐊᖑᓂᐊᖅᐳᑦ ᐊᑐᑲᓂᕈᖕᓇᕐᓂᐊᖅᑐᖅ ᐃᒥᖅ 
ᓴᓗᒻᒪᖅᓴᐅᑎᖓᓂ ᓄᓇᓕᐅᑉ ᖃᓂᒋᔭᖓᓐᓂ. ᑯᑉ ᐃᓗᐊᓐᓂ, ᐃᒥᐅᑉ ᖃᐅᔨᓴᒐᐅᓂᖓ ᐃᓚᐅᓂᐊᖅᐳᖅ 
ᐊᓇᖅᑕᕐᕕᐅᑉ ᐃᒥᖓ, ᕕᓐᑲ ᑕᓯᖓ, ᐃᐊᐸᓕᓐ ᑕᓯᖓ, ᐊᒻᒪ ᑯᒃᑐᖅ ᐃᐅᐳᓕᓐ ᑕᓯᖓᓂᑦ ᓄᓇᓕᖕᒧᑦ, 
ᓇᓗᓇᐃᖅᑕᐅᓚᐅᖅᑐᖅ ᓄᓇᖑᐊᕐᒥ. ᐊᓯᖏᑦ ᑯᑦ ᐊᑕᐅᓯᕐᒧᑦ ᑯᒃᑐᑦ ᖃᐅᔨᓴᒐᐅᓂᐊᕐᒥᔪᑦ 
ᐅᕐᓂᒃᑕᐅᔪᖕᓇᕐᓂᖏᑦ ᒪᓕᒃᓗᒋᑦ. ᐃᓱᒪᓐᓇᖅᐳᖅ ᑕᒪᕐᒥᒃ ᖃᐅᔨᓴᒐᐅᓂᐊᖅᑐᖅ ᐊᑉᖁᑎᑉ 
ᓴᓂᐊᓂᓯᐅᕐᓂᐊᖅᐳᑦ ᐅᔭᕋᒃᑕᕆᐊᑦ ᐊᑉᖁᑎᖓᑕ ᖃᒪᓂ’ᑐᐊᑉ ᐊᒻᒪ ᐊᒪᕈᑉ ᐅᔭᕋᒃᑕᕆᐊᕐᕕᖓᓂ.   

ᖃᐅᔨᓴᕈᑎᑦ ᐅᑭᐊᖃᓗᐊᖏᑐᓄᑦ ᓱᓗᒃᐸᐅᒐᓄᑦ ᑕᐅᑐᒃᓗᒋᑦ ᑯᖕᒥ ᓯᑐᑎᓪᓗᒋᑦ.  ᑕᐅᑐᒃᓯᓇᕐᓗᒋᑦ 
ᖃᐅᔨᓴᖅᑕᕐᓂᐊᖅᐳᑦ, ᓱᓗᒃᐸᐅᒐᓂᒃᓗ ᐱᑕᓚᖏᖢᑎᒃ. ᑯᖕᒥ ᓂᕿᒋᔭᐅᕙᒃᑐᑦ ᖃᐅᔨᓴᒐᐅᑕᕐᓗᑎᒃ 
ᐃᖃᓗᐃᑦ ᓱᓗᒃᐸᐅᒐᐃᑦ ᖃᐅᔨᓴᒐᐅᓕᕋᖓᑕ. ᐅᑯᐊ ᖃᐅᔨᓴᕐᓂᐅᑉ ᐃᓗᐊᓂ ᑲᑎᖅᓱᒐᐅᑕᕐᓂᐊᖅᐳᑦ: ᑯᑉ 
ᓴᖏᓂᖓ, ᑯᑉ ᐃᑎᓂᖓ, ᑯᑉ ᓯᓕᖕᓂᖓ, ᐱᕈᖅᑐᖃᕐᓂᖓ ᑯᑉ ᐊᕙᑕᓐᓂ, ᐊᓯᖏᓪᓗ.  ᓱᓗᒃᐸᐅᒐᐃᑦ ᑯᖕᒥ 
ᐱᑕᖃᐃᓐᓇᔪᖕᒪᖓᑕ ᖃᐅᔨᒪᔪᑕᐅᓂᐊᖅᐳᖅᑦ. ᓱᓇᒥᐊᓂᒃ ᐊᑐᓚᖏᑐᑦ ᐱᖁᑎᓂᒃ. 

ᑕᒪᑯᐊ ᐱᓕᕆᐊᖑᔪᑦ, ᒪᕈᖕᓄᑦ ᐱᓕᕆᐊᖑᑉᓗᑎᒃ, ᐊᑯᓂᐅᑎᒋᓇᔭᖅᑐᖅ 45 ᐅᑉᓗᑦ ᓄᓇᒥᓯᐅᕐᓗᓐᓂ, 
ᐱᒋᐊᕐᓗᑎᒃ 2018 ᑎᑭᓪᓗᒍ 2021. ᐃᖏᕋᔪᑎᑦ ᐊᔾᔨᖏᖏᐊᖅᑐᐳᑦ ᓄᓇᒧᑦ, ᐊᒃᓴᓗᐊᓕᖕᒥᒃ ᐊᑐᕐᓂᐊᖢᑎᒃ, 
ᕼᐊᓕᑲᑉᑕᒥᒃ, ᖃᔭᕆᐊᕐᒥᒃ ᐊᑐᕆᐊᖃᕐᓂᖅᐸᑦ. 



ᑕᒻᓇ ᖃᐅᔨᓴᕐᓂᖅ ᐃᑲᔪᕐᓂᐊᖅᐳᖅ ᐊᒃᑐᐃᓂᖓᓂᒃ ᐃᒥᐅᑉ ᓴᓗᒻᒪᖅᓴᐅᑎᖓᑕ ᐃᖃᓗᖕᓂᒃ, 
ᖃᐅᔨᓴᕈᖕᓇᖅᓯᓗᒋᑦ ᐃᒥᐅᑉ ᓴᓗᒪᖅᓴᐅᑎᖓ ᐊᓯᐊᖑᖅᑕᐅᒃᐸᑦ. ᖃᐅᔨᓴᕐᓂᑯᖏᑦ ᓄᓇᓕᑦ ᐊᓯᖏᓐᓂᑦ 
ᐊᔨᐅᓇᔭᖅᐳᑦ ᐃᓱᒪᓐᓂᖅᐸᑕ ᐃᒥᐅᑉ ᓴᓗᒻᒪᖅᓴᐅᑎᖓᓂᒃ ᐊᕿᒋᐊᕈᑎᖃᕈᒪᒃᐸᑕ.   

 

 


